
Emakumearen duintasuna

Joxe Agustin Arrieta
Irakaslea

iritziaren leihoa

Gaur, zorionez, emakumeek 
barruti handiak irabazi dituzte, 
beren duintasuna bizi eta gara-
tzeko. Baina irabazi duten guz-
tia borrokaz irabazi dute. Gizo-
nezkoak ez baitu onez ulertzen 
emakumearen eskubide-ber-
dintasuna. Gizonezkoari asko 
kostatzen zaio bere jauntasuna 
galtzea.

Gizartean, gizonezkoak nahi 
edo ez nahi, emakumeen aurre-
ra-nahiak bide berriak urratuko 
ditu. Eskubide sanoaren indar 
hori geldiaraziko duen hormarik 
ez dago. Eta emakumeek gero 
eta aukera handiagoak izango 
dituzte beren nortasuna ema-
kume bezala hazi eta garatzeko. 
Ondo izateko, emakumeak po-
zik bizi behar du bere emaku-
metasuna.

Denok daukagu denon beha-
rra. Eta ez lanerako, lehenengo 
mailan. Denok daukagu denon 
beharra, izan nahi duguna iza-
teko. Gizonezkoak ez du bere 
duintasuna bakarrik lortuko. 
Ezta emakumeak ere. Gizonezko 
eta emakume, duintasun berean 
elkarri esku emanda, goazen 
nortasunaren bide berriak urra-
tzera.

Azaroaren 25ean “Emaku-
mearenganako indarkeriaren 
kontrako eguna” ospatu genuen. 
Berriro aurtengoa ere beltza eta 
iluna izan da. Zoritxarrez, betiko 
gogorkeriak eta emakumeen-
ganako jipoiak eta hilketak bide 
guztiak itxi dizkigute. Eta historia 
bizi ordez, historia maitasunez 
eta zuzentasunez gozatu ordez, 
harlosa bat bezala erori zaigu 
historia gainera. Gertakizun min-
gots eta beltzek azpian zapaldu 

Erraza  edo  zaila
Erraza da telefono agendan leku bat betetzea.

Zaila, norbaiten bihotza betetzea...
Erraza da maite gaituena zauritzea.

Zaila, zauri hori osatzea...
Erraza da garaipena erakustea.

Zaila, porrota duintasunez onartzea...
Erraza da bizitzaz egunero gozatzea.
Zaila, benetan duen balioa ematea...

Erraza da maite dugula esatea.
Zaila, egunero frogatzea...

Erraza da besteak egunero kritikatzea.
Zaila, norbera hobetzea...

Erraza da huts egitea.
Zaila, hutsegiteetatik ikastea...

Erraza da galdutako maitasunagatik negar egitea.
Zaila, ez galtzeko ondo zaintzea...

Erraza da hobetu behar dugula pentsatzea.
Zaila, pentsatzeari utzita horixe egitea...

gaituzte. Eta gure garaialdi hau, 
eta ez dakit atarian daukagun 
urte berria ere, aurrekoak bezain 
zaharra eta iluna ez ote den izan-
go. Ikasi beharko genuke geure 
historia bihotzean irakurtzen!

Esan bezala, lehengo azaroa-
ren 25eko “Emakumeenganako 
indarkeriaren kontrako eguna” 
ekitaldian konpromiso zehatz 
batzuk hartu genituen herri eta 
udal bezala, berdintasunaren 
alde eta emakumeenganako 
indarkeriaren aurka. Jarrera akti-
boa behar baita jarrera sexisten 
prebentziorako eta erasoei aurre 
egiteko. Ezin da onartu beldurra, 
indarkeria fisikoa zein sinboli-
koa.

Honelaxe zioen Tolosako 
Udalak lehengo azaroaren 24an 
hartutako konpromisoak: “Nes-
ka gazteei ahultasunari aurre 
egiteko baliabideak emateko 
programak garatuko ditu, bote-
rea hartu dezaten errazteko, eta 
mutil gazteekin ere lan egingo 
du, jarrera sexisten prebentzio-
rako eta erasoen aurrean jarrera 
aktiboa hartu dezaten animatze-
ko...”

Gizarte gogorra dugu, egiaz! 
Ez ote dugu inor gure artean 
maitatzen erakutsiko digunik? 
elkar balioztatzen jakinaraziko 
digunik? Bizitza errespetatzen 
irakatsiko digunik? Ez ote dugu 
inor kolpe ordez eskua ematen 
jakin dezakeenik? Tiro ordez lo-
reak eskein ditzakeenik? Bizitza 
odolez hustu ordez betetzen 
erakus dezakeenik?

Gozotasun pixka bat faborez, 
eta geure ingurutik harri labai-
nak kentzen saia gaitezen me-
sedez.

Agian izenburua ez da egokia izango, 
duintasuna ororena baita, gizakiarena 

hain zuzen, baina zoritxarrez eguneroko 
historiak zikindu, ozpindu, gorritu eta 

korapilatu egiten du duintasun hori eta 
batez ere, emakumearen duintasuna.



Prozesu demokratikorako lehen urratsak

Antton Izagirre
Irakaslea

egin du euskal jendartearekin, 
eragile politikoekin eta sozia-
lekin  eta nazioarteko komuni-
tatearekin partekatzeko.

1. Konponbide demokratiko-
rako prozesuaren erreferen-
tzia bakarra bide baketsu 
eta demokratikoetatik adie-
razitako herri borondatea 
da. Une bakoitzean era aske 
eta demokratikoen bidez 
hartuko dituzten erabakiak 
errespetatuko dituela hitza 
ematen du ezker abertza-
leak, gainerako eragileek 
egin beharko luketen beza-
la.

2. Herri borondateak mugarik 
izan ez dezan, indarrean di-
ren legezko markoak ez dute 
oztopo izan behar, herritar 
guztien eskubideen berme 
baizik.

3. Giza Eskubideen adierazpen 
Unibertsalak, Eskubide Eko-
nomiko, Sozial, Politikoen 
Nazioarteko Itunak arautu 
beharko dituzte prozesu 
politikoan egin beharreko 
akordioek.

4. Euskal Herriko sentipen 
politiko ezberdinen arteko 
akordioa lortzeko, baldintza 
berdinetan egin beharreko 
elkarrizketa izango da lana-
bes nagusia.

5. Indar politikoen arteko elka-
rrizketak herritarrez berretsi 
beharreko Akordio Politiko 
erabakigarria izan behar du 
helburu.

6. Prozesu demokratikoa era-
bateko indarkeriarik gabe 
eta esku sartzerik gabe gara-
tu behar da, soilik bitarteko 
politikoak eta demokrati-
koak erabilita.

7. Euskal indar politiko guztiek 
baldintza berdinetan jardu-
nez alde anitzeko akordioa 
politikora zuzenduriko elka-
rrizketa prozesua eratu behar 
dute. Bestalde ETA eta Estatu 
espainiarraren arteko nego-
ziazio prozesua eratu behar 
da gatazka gainditu eta bikti-
ma guztiei trataera bidezkoa 
era zuzena emanez.
Horrela Ezker Abertzaleak 

erabaki sendoa hartu du inoren 
zain egon gabe alde bakarreko 
urratsak ematen hasteko. Ilu-
sioak sortu eta eragiteko garaia 
da.

Inongo zalantzarik gabe al-
daketa politikoa egingarri eta 
beharrezkoa denaren konben-
tzimendura iristeak kritika eta 
autokritika prozesu baten on-
doren etorri izanak ibilbide lu-
zeko proposamenari sendota-
suna eta irmotasuna eransten 
dizkio. Argi dago proposamena 
ez dela egun ezker abertzaleari 
estatuak ezarri dion errepresio, 
debeku eta itomenetik ihes 
egiteko epe motzeko taktika. 
Alderantziz, Euskal Herria bizi-
rik irautea eta erabat gauzatzea 
osoki bermatuko lukeen modu 
bakarra, Europako eta mundu-
ko gainontzeko herri guztiekin 
harmonian eta elkartasunean.

Estatuak esku artean duen 
gurutzada ez da ezker abertza-
learen aurkako estrategia soi-
lik, Euskal Herriaren izaera eta 
nortasuna errotik mozteko eta 
inoiz erabakitze eskubidearen 
eskutik burujabe eta aske izate-
ko borondateak behin betirako 
galzorian jartzea. Horrela, gure 
lurraldea zatikatzen eta herri-
tarren eskubideak mugatzen 
dituen gaur egungo egitura 
juridiko-politikoak gatazka po-
litikoa eta armatua iraunarazi 
besterik ez duela egiten berre-
tsi du behin eta berriz.

Ondorioz, indarkeria eta 
konfrontazio armatuko egoe-
ra inork nahi baino gehiago 
luzatu da, eta horrek, hain na-
barmenak diren giza kalte eta 
kalte politikoak eragin ditu. 

Egoera hau gainditzea da 
Ezker Abertzalearen lehenta-
suna.

Horretarako, zazpi puntutan 
oinarrituriko proposamena 

Azaroaren hamalauan Ezker Aber-
tzaleak Altsasun aditzera eman zuen 
proposamenak prozesu politiko 
baketsu eta demokratikoaren aldeko 
oinarri sendoak ezarri zituen. 

normalizazioa

Galtzaundi eta Irura eta 
Anoetako udalen arteko 

hitzarmena berritu da
Galtzaundi Euskara Taldeak euskararen norma-

lizazioa du bere izateko arrazoia eta helburua, 
eta helburu hau lortzeko asmoz dabil lanean 

azken urte hauetan. Erabilera esparru desber-
dinak landu behar dira eta Tolosaldeako ka-

suan lan munduari eman behar zaion lehenta-
suna erabatekoa da. Arlo honetan egingo den 

garapenarengandik etor daitezke hizkuntza 
normalizatzeko etekinik garrantzitsuenak. Izan 

ere, enpresa, merkataritza, ostalaritza eta jar-
duera ekonomikoan euskarak protagonismoa 
lortuko balu, normalizaziorako urrats ikaraga-

rria ematea litzateke. 

ebaluazioak egingo dizkie-
gu, hartutako konpromisoak 
bete dituzten ikusteko, eta 
bete ezean, izandako zail-
tasunak aztertu eta horiei 
irtenbidea ematen saiatuko 
gara. Beharrezkoa da baliabi-
de eta lanabesak sektoreko 
eragileen esku jartzea, eus-
kararen erabilera sektorean 
sustatzeko ekimenak aurrera 
eramateko. Zentzu honetan, 
egun dauden zerbitzu eta 
material lagungarrien berri 
ematen diegu. Galtzaundik 
duen doako itzulpen zerbi-
tzua ere beraien esku jartzen 
dugu.

Lan munduan erakunde 
desberdinetan euskararen 
barne eta kanpo erabile-
ra areagotzea lortu behar 
dugu Tolosaldean. Horre-
tarako, tresna eraginkor 
kontsideratzen dira erakun-
de bakoitzaren egoera eta 
ezaugarrietara egokitutako 
Normalkuntza Planak. 

lankidetza estutu egin da 
sinatutako hitzarmenei es-
ker. Hitzarmen hauen bidez, 
epe luzerako lana denari ha-
siera eman zitzaion. Azken 
urte hauetakoa lan luze ba-
ten hasiera izan zen, eta lan 
horri jarraipena ematea da 
gure helburua.

Lan ildo horretatik aurre-
ra jarraitzea da gure asmoa 
eta emaitza horiek hobetu 
asmoz elkarlan hori izaten 
jarraitzea da gure helburua. 
Udal teknikariarekin adostu-
tako bisita selektibo batzuk 
egingo ditugu azken urte 
hauetako lanari jarraipena 
emateko. Zenbat eta zein 
enpresa bisitatuko ditugun 
zehaztuko dugu eta enpre-
sa horiek euskararen aldeko 
konpromisoak hartzera gon-
bidatuko ditugu. Bestalde 

ezin ahaztu lehen-
dik enpresekin 

hasita dugun 
lanketa, eta 
enpresa horiei 

Helburu hau aintzat har-
tuta ari da Galtzaundi la-
nean Tolosaldea guztian eta 
Anoetan eta Iruran ere urte 
batzuk daramatzagu enpre-
sa desberdinak bisitatzen. 
Azken urte hauetan gainera 

Galtzaundi eta 
Anoeta eta 

Irurako Uda-
len arteko 

Beharrezkoa da ba-
liabide eta lanabesak 
sektoreko eragileen 
esku jartzea, euskara-
ren erabilera sektorean 
sustatzeko ekimenak 
aurrera eramateko

Abenduaren 15: 
Unai Elorriagaren 
hitzaldia Londres 

kartoizkoa da bere 
azken eleberriari 
buruz. Tolosako 

Kultur Etxeko 
areto nagusian, 

20:00etan. 

Kultur Errota
Kultur errota: Ane, Moonna, 
Oskola eta Makarroi: “Ino, ino, 
ino badator Bonbardino” 
Amezketan, 17:00etan, eskolan

Bertsolari Txapelketa 
Nagusiko finalera joateko 
autobusa

- Abenduak 13: Autobusa goizeko 
8:30ean irtengo da Tolosako tren gel-
tokitik. Finala 11:00etan hasiko da 
eta 9:30ean zabalduko dituzte BECe-
ko ateak. Itzulera, saioa amaitzean 
izango da (20:30ak inguruan). Izen ematea 
Galtzaundiren egoitzan (Nafarroa Etorbidea 
6). Prezioa: Galtzaundiko bazkideek 9 euro: 
bazkide ez direnek 12 euro.

Abenduaren 11
Ibarra Galtzakomik 

lehiaketa
Sari banaketa: 19:00etan, 

Ibarrako kultur etxean

Abenduaren 18
Eskerrak zuri

Tolosa
Tolosako pleno aretoan

20:00etan 

08ko saridunak

ANTZA



Abenduak 13, goizeko 11:00. 
Orduantxe hasiko da Euskal 
Herrian euskara hutsean egi-
ten den ekitaldi jendetsuena. 
Aurten ere milaka bertsozale 
izango dira BEC beteko dute-
nak, eta milaka ere sartu ezi-
nik geldituko direnak. 2009ko 
txapelketak erakutsi du, duela 
lau urte hasitako olatua ez zela 
egun bateko aparra izan, eta 
bertsolaritzak baduela oinarri 
bat, txapelketa garaian are za-
balago egiten dena. 

Aurpegi berri bakarra
Finalerako lehia bizia ikusi 

dugu hiru hilabete hauetan. 43 
bertsolariko multzotik zazpik 
soilik zuten Egañarekin batera 
finalean izateko aukera. Zortzi 
finalistei begiratuta, Maialen 
Lujanbiok, Amets Arzallu-
sek, Aitor Mendiluzek eta Jon 
Maiak erregulartasunez es-
kuratu dute finalerako aulkia. 
Lujanbioren lana azpimarra-
garria izan da bi saioetan, eta 
hau esatea nobedade ez bada 

8

Hemen da. BEC prest da ber-
tsoaren Meca izateko. Milaka 

bertsozalek lau urtean behingo 
erromesaldia egingo dute Bara-

kaldora, eta oholtza gainean zor-
tzi bertsolari. Duela lau urteko 
argazkiarekin alderatuta, alda-

keta bakarra utzi digu aurtengo 
txapelketak.

bertsozaleen Meca
bertsolarien meta

BEC
Igotz Alkorta

Bertsolari Txapelketa
Nagusia 2009



ere, txapelerako hautagai argia 
da hernaniarra. Unai Iturriaga 
izan da bertsolari irregularre-
na. Gasteizko saioan eginda-
ko hutsa Iruñean konpondu 
ostean sartu da BECera. Az-
kenik, Sustrai Colina eta Aitor 
Sarriegi, bi saio on egin ostean 
iritsi dira finalera. Ez dute txa-
pela jantziko, baina bertsotan 
dakitenaren seinale da BECen 
egotea. Hain justu, Sarriegi-
rentzat lehen finala izango da 
hau; beste hainbat txapelke-
tetan finalaren atarian geratu 
ostean, 30ak igarota iritsi zaio 
saria beasaindarrari. 

Gazteen lana
Finalean egongo ez badira 

ere, benetan azpimarratze-
koa izan da bertsolari gaz-
teen lana. Finalaren atarian 
geratu dira Uxue Alberdi, 
Miren Amuriza, Julio Soto eta 
Beñat Gaztelumendi. Laurek 
egin dute txapelketa ona, eta 

etorkizunean BECeko ohol-
tzan egon daitezkeela eraku-
tsi dute. 

Eskualdeko ordezkariari 
dagokionez, Aitor Mendilu-
zek, goi jo ez badu ere, bere 
maila non dagoen erakutsi 
du beste behin. BECen lan bi-
kaina egin dezake Gipuzkoa-
ko txapeldunak. 

Zenbait ohar
Finalerako sarrera duzuenok 

BECera hurbiltzeko autobusak 
izango dituzue. Bertsozale 
elkarteak sekulako ahalegina 
egin du horretarako. Eskual-
deari dagokionez, Tolosan 
izango da autobusak hartze-
ko aukera. Baina Galtzaundik 
ere jarriko du bere autobusa. 
Izena emateko epea zabalik 
dago. Horretarako Galtzaundi-
ko egoitzatik  (Nafarroa etorbi-
dea, 6. zenbakia) pasa beharko 
duzue, edo 943.65.50.04 tele-
fonora deitu. 

Nahi duenarentzat, bazka-
ritarako txartelak ere salgai 
dira, nahiz eta norberak era-
mandakoa jateko gune zabal 
bat ere prest izango den. 
Haur txikiak dituzuenontzat, 
haurtzaindegi zerbitzua ere 
egongo da. Izena emateko 
bertsozale elkartera deitu 
behar da. Izena emateko az-

ken eguna abenduaren 5a 
izango da. 

Goizeko saioak 11:00etatik 
14:00ak aldera arte iraungo du 
eta arratsaldekoa 16:00etan 
hasiko da. Amaitu berriz, txa-
peldun berriaren agurrarekin 
amaituko da. Ordurako ber-
tsoaren Mecan gozatuta izango 
gara bertsozaleok. Hala bedi.

Maialen Lujanbio da Andoni Egañari txapela kentzeko hautagai nagusia.

Nafarroako hiriburura inongo 

laguntzarik gabe iritsi zen txa-
pelketa nagusia. Ez zuten lagun-
tzarik eman ez Iruñeako udalak, 
eta ezta Nafarroako gobernuak 
ere, baina bertsolariak ez ziren 
bakarrik egon. Anaitasuna kirol-
degiak itxura ederra hartu zuen 
azken aurreko finalerdiaz goza-
tzeko. Saio irregularra izan zen, 
bertsolariak bi mailatan sailkatu 
zituena; Alde batetik Iturriaga, 
Arzallus eta Mendiluze, eta bes-
tetik seikotea osatu zuten Zelaia, 
Soto eta Enbeita.

Transexualen paperean
Fase honetan saio puntuaga-

rriari hasiera emateko 10eko han-
dian aritu dira bertsolariak. Ari-
keta honetan, elkarrekin kantatu 
zuten Mendiluze eta Arzallusek. 
Sexua aldatzeko ebakuntza egi-
tera doazen transexualen pape-
rean jarri zituen gaiak. Bertsoaldi 
sinesgarri eta osoa egin zuten. 
Arzallusek ebakuntzak zorion-
tsu egingo ote zuen galdetuta, 
hauxe irurarraren erantzunaren 
amaiera:

lo hartzen duten bi pertsonen 
paperean jarri zituen gaiak, eta 
lekua aprobetxatuz, UPNko mitin 
batean kokatu zuten euren burua 
Iturriagak eta Sotok. Durangarrak 
egindako ariketa bikaina izan 
zen, Yolanda Barcinari erreferen-
tzia eginez kantatutako kopla 
hau horren lekuko:

Zuk diozu agureak daudela
Gure “Yoli”ri begira
Baina ondoak dauden erdiak
Zurrungaka hasi dira

Mendiluze Zelaiarekin aritu 
zen ariketa honetan eta zenbait 
kopla gogoangarri utzi zituzten. 
Zelaiak saio erregularra egin 
zuen, baina finaleko puntuetatik 
kanpora geratu da. Kopletakoa 
pasata iritsi zen kartzela. Ariketa 
honetan Iturriaga izan zen nabar-
mendu zen bakarra. Etxe atarian 
kazetari mordoa duen pertsona-
ren paperean jarri zituen gaiak, 
eta Iturriagak lehen bertsoan 
esan zuen kazetarien ostean beti 
datorrela polizia. Bigarrenaren 
amaiera berriz, hauxe:

Nire bila datozela
bertso zenbaiten harira.
Hitzak eraman behar banau 
Espainiara, urrutira,
kazetariak hitz eske
zergatik ari ote dira?

Azkenean, esperotakoa gerta-
tu zen: Iturriaga izan zen garaile 
692,25 punturekin, Arzallus bi-
garren 685,65ekin eta Mendiluze 
hirugarren 669,75ekin. Hirurak 
izango dira BEC-en eta gainon-
tzekoek beste aukera baten zain 
geratu beharko dute. 

Honek ez ditu kenduko noski
betirako gure penak
baina berdinak izango dira
behingoan irudi denak
Gure arimak ikusiak ta
gure ispiluarenak 

8ko txikian ere bikain aritu zen 
Mendiluze. Lehen bi ariketak izan 
ziren, agian, eskualdekoaren one-
nak. Kasu honetan azkena geratu 
arren, saio polita egin zuen Onintza 
Enbeitarekin kantatu zuen. Gaiak 
honela zioen: “Mendiluze semeak, 
kubatar bat ekarri du Enbeita ama 
zaintzeko, eta gaur ama, kubata-
rrarekin saltsa dantzatzen harrapa-
tu du”. Mendiluzek lehen bertsoan 
kubatarra mutila dela zehaztu 
zuen, eta Enbeitak erantzun mu-
tikoak asko gaztetu zuela. Hauxe 
irurarraren bigarren bertsoa:

Ia laurogei urte 
badituzu jada
zer ta saltsa dantzatzen 
non zabiltzan hara!
ez zinen ba pasako 
beste saltsetara
aizu zenbateraino
 gaztetu zara ba?

Ariketa honetan eroriko na-
barmena egin zuen Julio Sotok. 
Lehen bertsoan nahastu eta saio 
kaxkarra egin zuen, finalerako au-
kera guztiak galduz.

UPNko mitinean
10eko txikiko ariketan Iturriaga 

eta Arzallus nabarmendu ziren. 
Mendiluzek Sotorekin abestu 
zuen baleko bertsoaldia eginez. 
Giroa ordea, kopletan berotu zen 
berriz Iturriaga eta Sotorekin. Al-
derdi politiko bateko mitinean 

Nafarroako hiriburuan jokatutako saioan Unai Iturriaga izan zen garaile

Bertsolari gazteen bultzadari eu-
tsiz, eroso eskuratu zuten finale-

rako txartela Mendiluzek, Arza-
llusek eta Iturriagak. Lehen bien 
kasuan espero izatekoa zen hori 

lehen final erdian puntu asko 
batu ostean. Iturriagak ordea, 

erakustaldia egin behar izan 
zuen BEC-eko txartela lortzeko.

Igotz Alkorta

Mendiluzek Iruñean eman zuen finalerako pausua

Bertsolari Txapelketa
Nagusia 2009

Zer esan nahi du zuretzat 3. al-
diz txapelketa nagusiko finalean 
kantatzeak?

Beti da esperientzia berria eta 
berezia, eta aldi berean esperien-
tziak desberdin bizitzeko aukera 
ematen dizu, momentua eta bi-
zitzen ari zarena hobeto ulertze-
ko. Bestetik, egiten ari zarenaren 
konfirmazio moduko bat da; bi-
dean mugarri bat.

Final erdien hasieran jarritako 
helburuak bete dituzula esango 
al zenuke?

Bueno, erdizka bada ere, bai. 
Hau da, nire helburua bertsotan 
egin eta nire bertsokera erakus-

tea izan da, eta hala 
izaten jarraitzen 
du. Hori erakutsi 
badut ere, saio 
bat borobiltzea 

falta izan zait, biga-
rrenean batez ere. 
Baina, bataz beste 
zerbait utzi dudala 
iruditzen zait, eta 
alde horretatik 

behintzat po-
zik nago.

zallusekin aritu zinen Iruñean, 
Egañak arriskuan al du txapela?

Andonik arriskua dauka ira-
bazteko eta ez irabazteko ere bai. 
Asko hitz egiten da ea ez al dion 
inork kenduko, ea ez garen gai, ea 
ez dituen nahikoak… baina azke-
nean egun batera jokatu behar 
da dena, eta han edozer gerta 
daiteke. Hala ere, garbi dago 
hautagai nagusienetako bat bera 
dela, baina ikusiko dugu.

Zein izan da txapelketan ezuste-
ko atsegina eman dizun bertso-
laria?

Ezusteko erlatiboa Iñaki Ze-
laia izan da, plazarako aukera 
oso gutxi edukita ere, beti hor 
dagoen bertsolaria delako, eta 
beste behin ere oso txapelketa 
polita egin duelako. Gazteagoen 
artean Miren Amuriza, Jone 
Uria… Ez dakit, aukeran nahiago 
bertsoekin geratu bertsolariekin 
baino.

Zuretzat txapela janztea zer da, 
aukera bat, amets bat, edo gehie-
gi kezkatzen ez zaituen zerbait?

Zalantzarik gabe gehiegi kez-
katzen ez nauen zerbait. Finalera 
ezin da txapelarekin pentsatzen 
joan, izatekotan ere bertsoekin, 
esperientziarekin eta norbere 
sentsazioekin pentsatzeko egu-
na da. Baletor datorrela eta ba-
doa doala, hori ondorioa izango 
da beti, eta ez helburua.

Ondo egindako lanaren saria 
da finala. Hala ere, non gozatu 
zenuen gehiago, Bergaran edo 
Iruñean?

Gozatu bietan, baina Bergaran 
saio osoagoa egin nuela iruditzen 
zait, eta puntuaketak ere arrazoia 
ematen didala dirudi, ezta?

Esperientzia irabazi ahala, zure 
buruarekiko exigentzia maila igo 
al duzu?

Exigentzia maila igo ez, agian 
zure buruari eskatzen diozuna da 
aldatzen doana, eta alde horreta-
tik, anbiziosoagoa izaten hasten 
zarela uste dut, “gehiago ahal dut, 
gehiago nahi dut” moduko bat.

Duela lau urteko 8 finalistetatik 
7k errepikatuko duzue BEC-en. 
Gazteak indartsu datoz baina 
lehengoak ere ez zaudete barka-
tzeko…

Hori azaltzeko, alde bat nabar-
mendu bada teknikak mugatzen 

ez duen hori da. Hau da, diskur-
siboa edo edukizkoa, eta hori 
neurri batean jardunak eta es-
perientziak ematen duelako izan 
daiteke. Ez dago estilo aldaketa 
nabarmenegirik gazteagoen-
gandik gurera, eta gure aldetik 
garapen bat ikusten da, beraz ez 
da erraza alde hori gainditu eta 
aurrera egitea bestelako propo-
samenik gabe. Ez gara inor baino 
hobeak, baina gurean gainditu 
behar gaituenak ez du gurea ber-
dindu behar, gehiago egin baizik, 
eta agian hor dago gakoa.

BEC-era asmo jakin batekin joan-
go al zara?

Bai, baina ez asmo berririk. 
BECera ere bertsotan egitera joan 
nahi dut, gozatzera eta zerbait 
uztera. Hortik aurrera datorrena 
datorrela.

Bergaran Lujanbioren ondoan 
abestu zenuen, Iturriaga eta Ar-

Bergaran ondo hasitako bideari 
Iruñean jarraipena eman on-

doren, ate handitik sartuko da 
BEC-era Aitor Mendiluze irurarra. 
Oholtzan gozatzea eta gozaraz-

tea du helburu, beste ezertan 
pentsatu gabe. Finalaren bezpe-

retan izan da Galtzaundirekin.

Mendiluzek Iruñean eman zuen finalerako pausua

“Txapelak ez nau batere kezkatzen”
BEC-en eskualdeko ordezkaria izango da  Aitor Mendiluze

2005ean egin zen azkeneko Emakume Abertzaleen Topaketa Feminista. 
Lau urte beranduago, abenduaren 12an Tolosan ospatuko da IV. Topaketa. 

Norbere ekarpenak eginez biluz-
tu eta besteen ekarpenak jasoz 

jantzi egingo dira Emakume 
Abertzaleon IV Topaketa Femi-

nistan parte hartzen duten ema-
kumeak. Euskal Herriko Bilgune 

Feministaren helburua jendar-
tearen eraldaketa izanik borroka 

feminista eraginkor bat garatu 
nahi dute. Horretarako, mugi-

mendu feministan orokortu den 
eztabaida bati helduko diote: 
identitateak gaiari. Emakume 

anitzentzako topaketak izatea 
nahi da, topaketak ahalik eta 

aberatsen izan daitezen. 

Euskal Herriko eraldaketa 
gauazatzeko zein praktika femi-
nista behar dugu? Praktika hori 
aurrera eramateko, zein subjektu 
feminista behar ditugu? Subjek-
tu horiek zein identitate hautsi 
eta sortu behar dituzte? Galdera 
hauei erantzuna topatzen saia-
tuko dira Emakume Abertzaleon 
IV Topaketa Feministan. Iden-
titateen gaia berria da Bilgune 
Feministako kideentzat. Alde 
horretatik, topaketa hauek pres-
tatzea erronka moduko bat izan 
da eurentzat. 

Identitateen gaian sakontzeaz 
gain, beste erronka bati ere heldu 
nahi dio mugimendu feministak: 
Instituzioek bideratzen duten 
politika eta planek ez dutela ba-
lio esan izan dute askotan. Uka-
tze hutsetik pauso bat harago 
eman eta alternatiba bat osatzen 
saiatuko dira. Nola ezaugarritu 
beharko lirateke plan, lege eta 
politika horiek benetan emaku-
meon egoera iraul dezaten? Zein 

analisietatik abiatu behar da? 
Zein  parte hartze eredu bultzatu 
behar dugu? Gai guzti hauen in-
guruan eztabaidatu, formatu eta 
erabakiak hartuko dituzte. 

IV. Topaketa
Emakume Abertzaleen lehen 

topaketa feministak 2001. urtean 
egin ziren Leitzan. Orduko har-
tan Euskal Herriko emakumeen 
egoeraren gaineko diagnostiko 
bat egin eta borroka feministan 
egon zitezken beharrak identifi-
katzen saiatu ziren. Ondorio gisa, 
eragile feminista baten beharra 
azpimarratu zuten. Era honetan 
sortu zen Euskal Herriko Bilgune 
Feminista. 2002a izan zen sorre-
ra urtea. Bidea urratzen hastean, 
praktika politikoan zein diskur-
tsoan aurrerapausoak emateko 
beharra sentitu zuten. Horregatik 
antolatu zituzten 2003an, II to-
paketa feministak. Emakumeen 
zapalkuntzak identifikatu eta 
eremu nagusietan emakumeen 
egoera aztertu zuten, hurrengo 
urteetan Bilgune Feministaren 
lan ildoak zehaztuz. 2005ean 
egin ziren azkenekoz topaketaok. 
Orduan, Euskal Herria bake pro-
zesu batean sartuta zegoen, eta 
prozesu horretan emakumeek jo-
katu beharrek paperaz hausnartu 
zuten. 

Erredakzioa

Emakume anitzen-
tzako topaketa izatea 
nahi da ahalik eta 
ekarpen gehien bildu 
daitezen.

Abenduaren 12an, galderez biluztu eta erantzunez jantzi

Eskualdean 3 aurkezpen egin ditu Bilgune feministak, inguruko emakumeek topaketen berri izan dezaten.

Emakume abertzaleon lV. topaketa feministak.

Inskripzioa egiteko: 
www.bilgunetopaketak.mundua.com

Kontu Korrontea: 3035 0134 46 1340042190 (15 euro. Kontzeptua: Izen abizenak) 

Abenduaren 12an, galderez biluztu eta erantzunez jantzi

Identitate feministak sortuz, 
Euskal Herria aldatu

- 09:00; Izen ematea Leidorren
- 09:45 – 11:30; mahai inguru zen-

trala Leidorren
“Nortasun feminista. Zer da 

eta nola sortzen da identitate fe-
minista?”
- Perspektiba feminista batetik, 

subjektu politikoen bilakae-
ran emakumeen identitateen 
eraikuntza soziala aztertu. 

- Sexua/klasea/nazioa/kultura 
identitateen artikulazioa. 

- Identitateen arteko harremana 
subjektu politikoen eraikun-
tzaren oinarri; diskurtso eta 
praktika feministak.

- Ponenteak: Alicia Reigado, Rosa 
Andrieu, Josebe Iturrio

- 11:30 – 12:00; atsedenaldia
- 12:00 – 14:00; Mahai inguru pa-

raleloak

Euskal Herriko mugimendu 
feministak. Identitatea 

landu duten diskurtso eta 
praktikak. 

- Mugimendu feministatik ideolo-
gia patriarkalak proposatzen 
dituen emakumeen identita-
teen erreferenteen analisia. 

- Emakumeen identitateen erai-
kuntza soziala. Beste identi-

tate batzuekin duten harre-
manaren azterketa. 

- Sexualitatea eta kulturarteko-
tasunaren garrantzia mugi-
mendu feministaren eztabai-
detan. 

- Ponenteak: Garaipen, Bizkaiko 
emakumeen asanblada, Her-
ne, Lanbroa, Emakume Inter-
nazionalistak.

Identitate feministarik gabe 
ba al dago Euskal Herria 

aldatzerik?
- Identitatea subjektu politikoen 

oinarria. Klasea, nazioa eta 
sexuaren identitateen arte-
ko harremana. Subjektuak, 
praktikak.  

- Identitate feministaren eraikun-
tza. Gaur egungo testuingu-
ruaren kokapena. 
• Identitate kulturala: Subjek-
tu feministen eraikuntza.
• Klase identitatea: Subjektu 
feministen eraikuntza.
• Identitate feminista: Subjek-
tu feministen eraikuntza.

- Ponenteak: Edurne Epelde, Itziar 
Lopategi, Lurdes Rodrigez.

Sexu identitateak
- Nortasun bazterretatik sexuali-

tate iraultzaileak eraikitzen.

- Ponenteak: Amaia Las heras, 
Laura Bugalho, Leire Gomez, 
Aurora Iturrioz. 

- 14:00 – 16:00; bazkaria Abastos
-en. 

- 16:00 – 16:30; ideia nagusien es-
posaketa. 

- 16:30 – 18:30; mahai inguru na-
gusia

“Genero-politikak vs. analisi 
feministak: Euskal Herriko 

emakumeen egoerari begi-
ratzeko bi modu”

EHko emakumeen errealita-
tearen gainean begirada eta ikus-
puntu feminista beharrezkoa da 
identitate eta subjektu feministak 
eraikitzeko. Praktika feministak 
helburu izando dituen analisia. 
- Genero ikuspuntu eta ikuspuntu 

feministen arteko eztabaida. 
Generoa, politika instituzio-
nalen oinarria. Análisis femi-
nista baterako oinarriak.

- Zein praktika feminista behar 
ditugu emakumeak subjek-
tu politikoetan bilakatzeko? 
Esperientziak. Proiektu femi-
nistak. 

Ponenteak: Lurdes Mendez, 
Maite Barreña.

- 18:30; Amaiera ekitaldia Lei-
dorren

Aurre-konkurtso gutuna eskatu du enpresak. 
Hiru hilabeteko epea du irtenbide bat aurkitzeko 

Gorostidi, irtenbide bila
Tolosako enpresarik handiena kin-

ka larrian dago. Duela urte bete 
ireki zuten lehen Erregulazio Ex-

pedientea. Azaroaren 30ean beste 
hiru hilabeterako EREa zabaldu 

zuten plantilako 184 langileak lan-
gabeziara bidaliz. Likidezia eza ez 
ezik, zor handia du Gorostidik, eta 

eskaerarik ez da sartzen. Egoera 
gaiztoaren seinale da, enpresako 

arduradunek aurre-konkurtso gu-
tuna eskatu izana. Hiru hilabeteko 
epean irtenbide bat topatu behar 

dute enpresak aurrera egin dezan. 
Irtenbidea zein den jakiteko bide-

ragarritasun plan bat egin dute.

Maldan behera doan gurpil 
zoro batean sartuta dago Tolo-
sako Apatta-erreka Industriagu-
nean dagoen Gorostidi enpresa: 
Sartu litezkeen eskaerak burutze-
ko likideziarik ez dauka; eskaera 
egiten duen enpresak eskatuta-
koa jasoko duela ziurtatzeko abal 
bat eskatzen du; eta bankuak 
enpresa itxiko den beldurrez ez 
du eskaerarik abalatu nahi. Duela 
urte bete hasi zen egoera gaizto-
tzen, bola handitzen-handitzen 
joan delarik. Aurtengo uztailean, 
egoera enpresa ixteko modukoa 
zela ikusirik, bideragarritasun 
plan bat egitea eskatu zuen Go-
rostidiko zuzendaritzak. Irailean 
jaso zuten plana. 

Ezinbesteko bost baldintza
Bideragarritasun planak dio, 

Gorostidi bideragarria izan da-
din bost baldintza bete behar 
direla. Baldintza guzti horiek 
bete ezean, Gorostidi enpresak 
ateak itxi beharko ditu: 

1. Enpresa hornitzaileekiko 
zorrei dagokienez, bidera-
garritasun planak esaten du, 
zorraren erdia Gorostidin 
kapitalizatu behar dutela. 
Beste erdiaren ordainketa 
berriz, lau edo bost urtez 
atzeratu beharko litzateke. 
Horretaz gain, aurrerantzean 
egin ditzaketen eskarietan, 
hornitzaileek %23ko behe-
rapena egin beharko dute. 
Guztira 8 milioi euroko zo-
rra du Gorostidik enpresa 
hornitzaileekin. Milioi t´erdi 
eskualdeko enpresei zor diz-
kie; hornitzaileen artean, 13 
eskualdekoak baitira. 

2. Eusko Jaurlaritzarekin duen 
zorraren ordainketa lau edo 
bost urtez atzeratu behar da. 

3. Enpresaren kapitala zabaldu 
behar da. Zehatz mehatz, 
bost milioiko inbertsioa egin 
beharra dago. 

4. Bankuek abal eta “pagare”e-
tan deskontu linealak egitea 
eta enpresan sar daitezkeen 
eskariak aurrefinantzatzea. 

Bost baldintza hauek betetze-
ko aukerei buruz hitz egiteko LAB 
sindikatura jo du Galtzaundik. 
Iragarpen beltza egin dute: “Zail 
ikusten dugu baldintza hauek 
betetzea. Hornitzaileek ezezkoa 
eman zuten. Hala ere, Gorostidi-
ko arduradunek negoziaketetan 
jarraitzen dute. Jaurlaritzak aldiz 
ez du eragozpenik jarri zorraren 
ordainketa eskatutako epeetara 
atzeratzeko. Akzionistei eskatu 
zaie eskatutako kapitalaren zati 
bat jar dezaten, baina inor ez 
da prest agertu, beraz, kanpoko 
norbaitek etorri beharko luke Go-
rostidi salbatzeko inbertsio hori 
egitera”, azaldu du Olatz Amiano 
LAB sindikatuko kideak. 

Aipatutako bost baldintza ho-
rietaz gain, bideragarritasun pla-
nak zehazten duen beste neurrie-
tako bat lan postuen murrizketa 
da. Egun 184 langile ditu Goros-
tidi enpresak. Plantila handiegia 
dela iritzita 108 langileetara mu-
rriztu behar dela adierazten du. 
“Murriztuko liratekeen postuak, 
soldadore eta pintoreen gisakoe-
nak lirateke. Langile hauek ordea 

Erredakzioa



ezinbestekoak dira pieza bat 
amaitzeko, beraz, subkontraten 
bidez beteko dituzte eginbehar 
hauek”.  LABek ez du begi onez 
ikusten subkontratazioena. Kale-
ratzeen inguruan duten kezka ere 
adierazi dute: “Dirurik ez badago, 
nola indemnizatuko zaie kalera-
tutako langileei? Eta jarraitzen 
duten langileei zein puntutaraino 
jaitsiko zaizkie lan baldintzak?” 
Sindikatuak soldatek behera 
egingo duten susmoa du. 

Aurre-konkurtso gutuna
Lege konkurtsala, enpresa 

itxierak egiteko prozedura da. 
Hau eskatu aurretik, aurre-kon-
kurtso gutuna eskatzeko aukera 
dago. Gorostidik azaroaren 4an 
eskatu zuen aurre-konkurtsoa. 
“Honek, hiru hilabeteko epea 
ematen dio enpresari akordioren 
bat lor dezan. Akordiorik ez ba-
dago, hilabeteko epean lege kn-
kurtsala eskatu behar da”, azaldu 

dute. Honenbestez, otsailaren 4ra 
arteko epea dute Gorostidiko zu-
zendariek akordioak lortu eta en-
presa bideratzeko. Bien bitartean, 
azaroaren 30ean plantila osoari 
eragingo dion EREa jarri zen mar-
txan. Hain justu ere otsailera arte 
iraungo du azken honek. 

Apatta, “enpresen hilerria”
Gorostidi Tolosako enpresarik 

handiena da. 184 langile ditu; 
170 Apattan eta gainontzekoak 
Valladolid-eko plantan. Langi-
le gehienak tolosarrak dira, eta 
plantilaren adinaren batezbeste-
koa 45 urtekoa da. Gorostidiren 
hornitzaile nagusiak Tolosaldean 
daude. Honenbestez, enpresaren 
itxiera gertatuko balitz inguruko 
hainbat enpresa kaltetuko lituzke. 
Hala ere, LABen hitzetan kaltea ez 
litzateke enpresa hornitzaile bat 
ixteko adinakoa izango. 

Sindikatu abertzalea ordea 
kezkatuta agertu da Tolosaldeko 

industriak bizi duen egoerarekin. 
“Apatta-Erreka industriaguneari 
“enpresen hilerria” deitzen diogu: 
enpresa bat itxi egin dute, beste 
bat saldu egin dute, asko EREan 
daude, Gorostidi dagoen egoe-

ran dago, Hobeki-rekin ere ez da-
kigu zer gertatuko den... eta hala 
ere, Apatta-Erreka industriagunea 
handitu egin nahi dutela irakur-
tzen dugu egunkarietan. Adunan 
beste pabiloi multzo bat egitera 
doaz, eta Alegian amaitzen ari 
dira. Zertarako eraiki behar da 
lehen dagoen industria ezin bada 
mantendu?”. 

Enpresa bat itxi egin 
dute, beste bat saldu 
egin dute, asko EREan 
daude, Gorostidi da-
goen egoeran dago, 
Hobeki-rekin ere ez 
dakigu zer gertatuko 
den... eta hala ere, Apat-
ta-Erreka industriagu-
nea handitu egin nahi 
dutela irakurtzen dugu 
egunkarietan.

Industria ereduari 
buruzko hausnarketak

Eskualdeko industria paper-
gintzan oinarrituta dago. Hauek 
ordea ez dira paper fabriken-
tzako garairik onenak. “Ama-
rotz-eko papelera Legorretara 
bidali zen bertan etxeak egin 
ahal izateko; orain oso egoe-
ra ekonomiko larrian dago. 
Elduan dagoen paper fabri-
kan EREan daude, eta berdin 
Amezketakoan ere”. Egoera-
ren larriaz jabetuta, LAB sin-
dikatuak bilera bat eskatu du 

Tolosaldea Garatzen Garapen 
Agentziarekin. “Konturatu 
gara oraindik ez dela Tolosal-
deko industriari buruzko iker-
ketarik egin. Papergintza eta 
metalgintzako industria dugu 
egun, baina hauek egoera 
onean ez badaude, agian bes-
te industria eredu bat bilatu 
beharko da”. Ikerketa hori egi-
teko eskaera egingo du beraz 
sindikatuak eskualdeko gara-
pen agentziari.

Belauntzan eliza ingurua urbanizatuko dute besteak beste.

Jesus Mari 
Arrieta

“Euskara jatorra galtzen ari gara”

Tolosa eta Ibarrako parrokoa da Jesus Mari Arrieta (Martutene, 
1.947). Hamazazpi urtez, Donostiako seminarioan hezitzaile 

moduan aritu ondoren, duela bi urte etorri zen hona. Bi 
urte ez dira nahikoak herritar guztiak ezagutzeko, ezta 

herritarrek parrokoa ezagutzeko ere. Galtzaundik Arrieta 
ezagutzeko arrazoi asko aurkitu ditu: Berak erakutsi zien 
euskaraz Asterix eta Obelix-i; bera izan zen seminarioan 

azterketak euskaraz egitea eskatu eta lortu zuen lehena; 
Itzulpenak ez ezik, haur literatura sortzailea ere izan da; 
Ikastolen munduan aritu zen lanean; euskal udalekuen 

sortzaileetako bat dugu... Arrazoi gehiago nahi?

Leire Zubeldia

1976. Iñaki Beobidek Asterix-en 
abenturak euskaratzea proposatu 
zizun. Nola hartu zenuen eskain-
tza?

Ez zen ezusteko bat izan. Aurre-
tik seminarioan irakurtzen eta gure 
arteko lanak euskaratzen ibilia nin-
tzen. Garai haietan, multikopian 
ateratzen genituen teologia, filo-
sofia edo beste edozein gai, gero 
Euskal Herriko apaizgaien artean 
banatzeko. Euskal Udalekuak hasi 
genituenean berriz, 1966. urtean 
izan zen, itzulpen lanean  oraindik 
gehiago sartu nintzen eta ezagu-
pideak ere egin nituen. Ezagutu 
nuen pertsonetako bat Iñaki Beo-
bide izan zen; bere seme-alabak 
udalekuan izan genituen. Bere ga-
raian, nire burua eskaini nuen Jules 
Verne-ren Munduari itzulia 80 egu-

netan euskaratzeko. Hori izan zen 
argitaratu zen nere lehendabiziko 
lanetako bat. Navarro Villoslada-
ren Amaya nobela ere euskaratu 
nuen. Horien argitalpenak presta-
tzeko bileretan Beobidek hartzen 
zuen parte. Berak pentsatu zuen 
nik egin nezakeela Asterix itzultze-
ko lana eta nik oso gustura hartu 
nuen eskaintza. Komiki munduan, 
garai hartan ez zegoen gauza han-
dirik. Gainera, nik udalekuan eus-
karazko haur literaturaren beharra 
ikusten nuen. 

Asterix eta Kleopatra, Asterix eta 
Normandoak, Asterix Lejionarioa... 
1978ra bitartean 9 liburu argitara-
tu ziren euskaraz. Bakoitzetik 3.000 
ale atera eta denak agortu ziren. 
Zer dela eta horrelako arrakasta?

Asterix eta Obelix-i euskaraz hitz egiten erakutsi zien 
Jesus Mari Arrieta Tolosa eta Ibarrako parrokoak



Komiki eran, euskaraz ezer gu-
txi zegoen. Zeruko Argiak Panpin 
argitaratu zuen, eta beste zerbait 
ere egongo zen, baina ez gehiago. 
Hori batetik. Eta bestetik, Asterix
-ek indar handia hartu zuen: Oso 
errealista zen. Hizkuntza aldetik, 
umore aldetik, bizitasun aldetik... 
Orduan, ez naiz harritzen 3.000 
aleak agortzea. Ikastoletan, ga-
bonetako opariak egiteko... Oso 
ondo etorri zen. 

Itzulpengintzan eskarmentua 
izan arren, ordura arte egindako 
lanen aldean, ezberdina zen As-
terix-ena... 

Itzulpen lan guztiek dute bere 
izatea eta bere eskakizuna, baina 
gai guztientzat irizpide bakarra 
genuen: erdarazko esamolde ba-
ten euskarazko adierazgarria aur-
kitzea. Nolabait, jatorrizko hizkun-
tzaren eta hizkuntza hartzailearen 
arteko baliokidetasuna bilatu 
behar da, beti ere, hizkuntza har-
tzailearen sena galdu gabe. Komi-
kiaren kasuan ere gauza bera ger-
tatzen zen. Jatorrizko hizkuntzak 
zuen edukia eta indarra zaindu 
behar ziren. Umoreak noski ga-
rrantzia handia zuen, eta hori ere 
zaindu egin behar zen, hizkuntza 
hartzailean graziarik galdu ez 
zezan. Beti ez genuen asmatuko 
noski, baina intentzioa hori zen. 
Gainera, euskara batua orduantxe 
hasi ziren lantzen. Orain dauden 
arau asko ez zeuden. Garai harta-
ko joeretaz baliatu nintzen. 

Zein leku izan dute zure bizitzan, 
Asterix, Obelix, Panoramix, Idefix 
eta konpainiak?

Bederatzi ale haiek argitaratu 
genituen, eta denbora puska ba-
tean ez zen besterik publikatu. As-
terix han geratu zen niretzat. Nik 
nire aldetik itzulpen lan batzuk 
egiten jarraitu nuen, eta baita 
sortze lan batzuk egiten ere. Hau-
rrentzako literatura egiten saiatu 

nintzen. Haur literatura esaten 
dudanean ez dut hizkuntz mo-
rroiloa eta nola nahikoa esan nahi; 
hiztegia eta  aditz formak zainduz 
idazten nuen. Nire idatziak, Euskal 
Herriko pertsonaiei buruz ziren 
batez ere. Udalekuetan ahoz kon-
tatzen nuen esaterako Antso Gar-
tzeis, Arturo Campionen lanean 
oinarritutakoa. Euskal mitologia-
ko zenbait ipuin eta pertsonaiekin 
beste lan bat egin nuen. Ipuinak 
banaka kontatuz gero, haurrek 
batzuk jasotzen zituzten, baina 
beste batzuk ez. Orduan buru-
ratu zitzaidan, pertsonaia baten 
inguruan istorioa ezberdin horiek 
kateatuz gero, haurrengan interes 
berezia sortuko zutela. Arkaitz 
pertsonaia asmatu nuen. Arkaitz 
egoten zen lamiekin, jentilekin, 
basajaunekin... Zatika, egunez 
egun kontatzen nuen istorioa. 
Zortzi edo hamar egun behar zi-
ren osorik kontatzeko. Haurrak 
zain egoten ziren istorioak nola 
jarraituko zuen jakiteko. Era hone-
tan sortu nuen Landetaratuak ere. 
Gorka Knör-ek kantatzen zuen 
Morts pour la patrie hartan oina-
rrituta. Udalekuetan ahoz konta-
tzen nituen istorio horiek idatzira 
pasa eta publikatu egin ziren. 

Garai beretsuan biblia euskaratze-
ko taldean zinen. Hau ere ez zen 
lan makala izango...

Lan hau 1977. urtean hasi 
genuen. Talde polita ginen: Ka-
tolikoak ez ezik, protestanteek 
ere parte hartu zuten. Hego eta 
Ipar Euskal Herriko apaizak ginen 
denak. Proiektua biblia osoa eus-
karatzea zen, euskara batuaren 
arauak kontuak izanik, eta tes-
tuaren esanahia adieraziz. Biblian 
beti izan da joera hitzez-hitz itzul-
tzekoa. Noski, biblia bere kulturan 
sortua da, eta kultura hark hain-
bat esanahi eta esapide eman ziz-
kion. Baina gure kulturan, esapide 
eta irudi horiek ulergaitzak dira. 

Hitzez-hitz esanez gero, jakingo 
dugu zer dioen, baina ez zer esan 
nahi duen. Horregatik, jatorrizko 
testua ahalik eta gehien errespe-
tatuz zenbait irudi eta esamolde-
ren esanahia, testuan bertan ida-
tziz adierazten saiatu ginen. 

Lan luzea izan zen: Binaka jar-
tzen ginen, bakoitzak bere zatia 
itzuli, besteei pasa, besteenak zu-
zendu, bildu, zuzenketetan ados 
jarri... Lehenik bibiliaren bigarren 
zatia itzuli genuen, Itun-berria. 
Hori 1984ean argitaratu zen. Gero 
arazo ekonomikoak zirela eta gel-
dialdia izan genuen. Baina handik 
hiruzpalau urtera berriz elkartu 
ginen, eta lana amaitzeak merezi 
zuela erabaki genuen. Itun-zaha-
rra itzuli genuen orduan. Eta azke-
nean, 1994. urtean argitaratu zen 
biblia osoa. 

Orain itzulpen hura berraztertzen 
ari zarete... 

Elizkizunetan erabiltzen diren 
bibliaren zati guztiak aztertu eta 
eguneratu ditugu euskara 
batuaren arau be-
rriak kontutan 
hartuz. Baina 
aipatuaz gain 
bada beste 
elementu bat: 
Biblia idazten 
da irakur-
tzeko, baina 
elizkizunetan 
hartzailea en-
tzulea izaten 
da. Biblia ahoz 
kontatua izateko 
zenbait egokitza-
pen egin behar dira. 
Hori egiten jardun 
dugu azken zortzi edo 
hamar urteetan. Orain ari 
gara bukatzen. Falta dena, 
elizako agintarien aurrean 
aurkeztu eta Erromak bere 
onarpena ematea da. 

Betidanik izan duzu euskararekiko 
atxikimendua. Seminarioan azter-
ketak euskaraz egitea eskatu ze-
nuen lehenengoa izan zinen... 

Joseba Arregi eta biok batera 
hasi ginen ikasten. Guk euska-
ra etxean ikasi genuen. Etxetik 
kanpo ezin zen euskaraz jardun. 
Baina seminarioan hasi ginenean, 
gutxienez astean behin euskal 
gramatika genuen. Horrek eus-
karaz idazten eta irakurtzen ikas-
teko egokiera eman zigun. Urteak 
pasa zirenean, 17 urterekin edo, 
kontzientzia aldetik erneago 
ginenean, esan genion elkarri: 
Zergatik ez ditugu apunteak eus-
karaz hartzen? Eta horrela hasi gi-
nen. Bat-bateko itzulpena egiten 
genuen. Horrek itzulpen lanean 
baliabideak indartzeko egokiera 
eman zigun. Lan hori egin genuen 
kurtsoan zehar, azterketak iritsi 
ziren arte. Orduan esan genuen: 
Apunteak euskaraz hartuta, er-
daraz egin behar al 

dugu azterketa? Irakasle gehienek 
bazekiten euskaraz. Azterketak 
euskaraz egiteko eskakizuna egin 
eta denek onartu zuten. Uste dut 
inork ez zuela eragozpenik jarri. 
Gainera, denborarekin, zenbait 
irakasle klaseak ere euskaraz ema-
ten hasi ziren. 

Udalekuetan, gaztetxoen artean 
euskararekiko kontzientzia susta-
tu nahian ibili izan zara. Lortzen al 
zenuen?

Euskal udalekuak Donostiako 
Ikastolaren ekimenez sortu ziren. 
1965. urteaz ari naiz. Orduan, sei 
urtetik gorako haurrek ez zuten 
Ikastolara joaterik. Hortik behera-
koak, gelaren batean, edo irakas-
learen etxean hartzen ziren. Urte 
guztian egiten zen lana udarako 
hilabeteetan galdu egiten zen. 
Ikasturte arteko lotura hori egite-
ko sortu ziren euskal udalekuak 
baldintza batekin: euskaraz izan-
go ziren. Gero, sei urtetik aurre-
koentzat ere udalekuak egiten 
hasteko eskaera egin ziguten. Eta 
hori ere egin genuen ba. 

Nafarroa Erriberatik, Arabatik, 
Bizkaiatik etortzen zitzaizkigun 
haurrek zailtasunak izaten zituz-
ten euskara egiteko, baina gu 
euskaraz eginarazten saiatzen 
ginen. Nik uste asko lortzen ge-
nuela. Irakasleek eta gurasoek 
ere esaten ziguten haurrei hobe-
kuntza antzematen zitzaiela, bai 
euskaraz hitz egiteko gaitasuna-
ren aldetik eta bai kontzientziaren 
aldetik ere. 

Gaur egun ia gazte guztiek daki-
te euskaraz, baina erabilera ez da 
horren parekoa. Horrek kezkatzen 
al zaitu?

Egia da, lehengo aldean, gaur 
egun haur gehienek euskaraz da-
kitela. Baina era berean, begi bis-

takoa da gazteek gero eta gehiago 
jotzen dutela erderara. Zenbai-
tetan, euskaraz hasi eta erdaraz 
bukatzen dituzte esaldiak. Joera 
hori ere badago. Nire ustez ez da 
egokia. Beste puntu kezkagarria 
euskararen maila edo jatortasuna 
da. Euskarak beti izan du beste 
hizkuntzen eragina. Euskarak, eta 
beste hizkuntza guztiak ere bai. 

Baina iruditzen zait, gaur euska-
rak kanpoko hizkuntzengandik 
jasotzen duen eragina askoz ere 
handiagoa dela. Gainera, komu-
nikabideak hain dira indartsuak 
egun, hauen bidez euskarari ja-
tortasuna kentzen dioten hainbat 
ezaugarri eta elementu sartzen ari 
direla. Alderdi horretatik gehiago 
zaindu beharko genuke gure hiz-
kuntza, edo zehatzago esateko, 
gure hizkera. Euskara jatorra gal-
tzen ari gara. 

Eta elizak, badu euskararekiko 
kontzientziarik egun?

Nik uste dut baietz. Gehien 
bat Gipuzkoako eliza ezagutzen 
dut nik. Hemen bi hizkuntza ofi-
zial ditugu, hiztunak bi hizkun-
tza horiek hitz egiten dituelako. 
Baina hiztunak soilik hizkuntza 
bat duenean, hizkuntza bakarra 
da ofiziala. Gure bileretan as-
kotan gertatzen da hori: Nahiz 
eta hamar lagun euskaldunak 

izan, hamaikagarrenak euskara 
ez badu, edo bazterrera uzten 
duzu, edo amore eman eta er-
daraz hitz egiten da. Biak era 
orekatuan erabiltzea zail egiten 
da, eta pisutsua da. Betiko erraz-
kerira jotzen da azkenean. Hori 
kasu praktikoei dagokienean. 
Estamentuei begiratuz, nik uste 
dut gure elizak baduela euskara-
rekiko atxikimendua. Testu guz-
tiak gutxienez bi hizkuntzatan 
idatzi behar dira, nahi eta nahi 
ez. Gipuzkoan, apaizen artean 
egiten ditugun bileren %95 
euskara hutsean egiten dira. 

Garai batean  nabarmenagoa 
zen elizak euskararen alde zuen 
jarrera, gizartearen gainontzeko 
esparruetan ez baitzen euskara 
onartzen. Idatzi gehienak ere 
apaizek ekoizten zituzten. Egun 
aldiz, erakunde eta pertsona 
guztiek sortzen dituzte idatziak. 
Elizaren protagonismoa lausotu 
egin da, baina nik uste dut, es-
piritu aldetik lehen bezala jarrai-
tzen dugula. 

Gotzain berria dugu Gipuzkoan: 
Munilla. Elizako sektore kontser-
badorekoa ei da, eta haustura 
bat suposatuko omen du. Euska-
raren aldetik ere bai?

Ez dut uste euskararen alde-
tik hausturarik ekarriko duenik, 
batez ere ezingo duelako. Baina 
bestela ere, ez dut uste jarrera 
hori izango duenik. Izan ere, 
Gotzainaren eskariz euskara 
ikasi behar izan zuen Munillak. 
Lazkaoko euskaltegian aritu zen. 
Horregatik euskararen aldeko 
jarrera du. Beste kontu bat da 
elizaren estiloan zein bide har-
tuko duen.

Tolosa eta Ibarrako erretore zara 
egun. Lanak uzten al dizu tarte-
rik zerbait idatzi edo itzultzeko?

Idazten dudan apurra elizan 
ditugun beharrizanetarako izaten 
da. Bi parrokietako lanek ez dida-
te tarterik uzten elizaz kanpoko 
testuak itzuli edo idazteko. 

Komunikabideak hain 
dira indartsuak egun, 
hauen bidez euskarari 
jatortasuna kentzen 
dioten hainbat ezauga-
rri eta elementu sartzen 
ari direla.



Berastegin mendi 
buelta txikitako 
oroitzapenen 
bidetik

Mendi artean koka-
tutako zabalgune 
ederra da Beraste-
gikoa, 390 metroko 
altueran dago herri-
ko plaza baina gauza 
batek ematen du 
atentzioa: udaletxea 
eta eliza ez daude 
nukleo berean  eta 
hori Gipuzkoan oso 
herri gutxitan gerta-
tzen da.

Bidean

Iosu Iztueta
Bidaiaria

Bidean

Plazatik elizara 300 m inguru 
daude, goitik behera espaloitik 
goazela erreka pasa eta gutxira 
kanposantua dago eskuinera. Ze-
laian dago, Euskal Herriko hilerri 
gehienak muino edo leku altuetan 
daude, baina hau ez. Ezkerretara 
doan kamio asfaltatua hartu au-
rretik San Martin eliza eta Jauregi 
dorretxea bisita genitzake. 

Izotzalde auzoak, eguzki gutxi 
negu partean 

Milene, Gaztelune, Iruin, Ben-
goetxe, Maiburrun, Zapataritegi... 
Gure aitaren jaiotetxea, Erredione, 
azpikaldean  geratzen da, Arbide 
berriz aurreragoko bidegurutzean, 
Ulitik datorren errekaren ondo on-
doan.

Uli aldera porlanezko bidetik 
hartuko dugu, Arrate izeneko ba-
serria dago ezin hobeto kokatuta, 
haren ondoan menditik datorren 
urari esker mugitzen ziren bi erro-
ten hondakinak daude, aurrerago 
argindar-etxea (zentrala) ia ero-
rian.

Gatozen inguru honek guztiak 
Izotzalde izena du ( bada Beraste-
gin Eguzkialde izeneko auzoa ere). 

Pista bazterretik ura ziztu bizian 
goitik behera eta gu alderantziz-
ko norabidean behetik gora, justu 
zementoa amaitzen den lekuan, 
Ulira doan bidea utzi eta ezkerre-
tara bide zabal bat hartuko dugu. 
Garai batean karobi (kare-labea) 
izandako aztarnak begi bistan 
daude eta maldan gora hasi eta 
gutxira X marka hori-zuria ageri 
da. Bai, Ulira joan nahiko bagenu 
okerreko bidetik goazela adieraz-
ten du, baina gu, aldapa pikoan  
gora aterako gara.  

Baso polita da honainokoa,  
kaxkora atera aurretik, goiko al-
dean, Gazpioko borda dago,.

Bideak 90º egiten du eskuinera, 
ehun metro, eta Etxetxoko borda 
parean beste 90º. Ezkerrera, aurre-
rantzean bideak zelaia edo  behe-
rantzako joera izango du. 

Ikuspegia asko zabaldu da. 
Aintzergako parajea da aurrean 
daukaguna, kamio zaharra ia ez-
kutuan geratzen da  eta autobidea  
oso nabarmen. Haran ederra da 
Aintzerga, ia landu gabea, harrizko 
hesiz eta zuhaitzez mugatutako 
belazeak. Ardi asko dabil larrean 
(Berastegik 1.000 biztanle ditu 

eta 6.000 ardiburu daude) garai 
bateko bordak eta duela 30 urte 
eraikitako “txalet” batzuk daude  
han hemenka. Aintzergako urak 
lurrazpiko bidea hartzen du hain-
bat tokitan baino eurite gogorren 
ondorioz ezin duenean ur guztia 
xurgatu aintzira txiki bat sortu ohi 
da. Hau kaminero etxetik gertu 
izaten da.   

San Sebastian ermita parez 
pare dago.  Biderari segiko diogu, 
blokez eraiki eta txukun zarpiatu-
tako borda berri bat goikaldean 
utzi eta bidegurutze batera ailega-
tuko gara. Lizar arbola handi bat, 
argindar poste altu bat  eta seinale 
hirukoitza daude:

1ordu eta 15minutu Ulira (gu 
etorri garen norabidetik), Plazaola 
60 minutu eskuinera eta Beraste-
giko  plaza 25 minutu ezkerrera. 

Honaino ordubete egin dugu 
oinez. 500 metrotako altueran 
gaude. Bista altxatu eta San Loren-
tzo mendia ageri da bere ermita, 
zuhaitz, antena eta guzti.  Beras-
tegitik gora Urtoko gainera doan 
errepidea ikusten da  baina zuhai-
tzek ez dute San Antongo baseliza 
ikusten uzten, aurreragotik  behe-

ra begiratu, eta plazako etxeak eta 
udaletxea nabarmen ageri dira, 
marka hori-zuriak jarraitu eta ber-
taraino erraz iritsiko ginateke. 

Bideak S handi batez galtzen du 
altuera nahiko azkar. Bordaberri 
baserri berrituan errebuelta eskui-
nera, geroxeago Luis Eraso egur ar-
tisauak lanak egiten dituen parean 
beste errebuelta bat ezkerrera eta 
“Zuikin” ondoan mandiopaso ba-
ten azpitik eskuinera berriro. Bost 
minutu oinez eta plazan gaude. 

Aspaldiko Berastegi  aldatu dela 
iruditzen zait, noski, halere neroni 
askoz gehiago aldatu naizela iru-
ditzen zait. Haurtzaroan Etxabe 
autobusean egindako joan eto-
rriak espedizioen pareko ziren eta 
gazte denboran Salontzoak, mun-
duko festarik onenak!

Erredione

Berastegi

Eliza

Arrate

Etxetxo
Bordaberri



Formazioa, ikerkuntza, dibulgazioa eta produkzioa izango dira nazioarteo txotxongilo zentroaren helburuak. 

TOPIC, magia 
eta liluraren etxea

Arotzak, arginak, margolariak, teknikoak, garbitzaileak... 
Inaugurazioaren bezperan eraikinari azkeneko ukituak 

ematen ari zirela sartu zen Galtzaundi TOPICera. Magiaz 
betetako gune bat deskubritu zuen: apalategi amaitezi-

nak, liburuz betetako hondorik gabeko putzuak, 
itzalak, ideiaz betetako milaka kaxa, ispiluak, 

eta batez ere, txotxongiloak. Lilurazko labi-
rintoan ez galtzeko, TOPIC ongi baino hobeto 

ezagutzen duten Miguel Arreche eta Idoia Ote-
gui zuzendariak izan zituen gidari. 

Proiektua lantzen hasi zenetik 
denbora asko igaro da. Nola-
koa izan da bidea? 

Miguel Arreche: Bide luzea 
izan da, eta aldi berean  zora-
garria. TOPIC Tolosa antzerki 
mudura hurbiltzeko, gainera 
era berdingabe batean, aukera 
bezala ikusten genuen. Proiek-
tu honetan itsu-itsuan sinetsi 
dugu hasieratik. Askok pentsa-
tzen dute, Tolosan ez dagoela 
txotxongiloen tradiziorik. Ni 
ordea tradizio hori egon dela 
konbentziturik nago; kontua 
da, ia Europan bezala galdu 
egin zela.  Gizakiak kobazuloe-
tan bizi zela deskubritu zuen 
sua, honen argiak sortutako 
itzalekin jolastu zuen. Hori 
txotxongiloen hasierako forma 
bat da. Tradizio horrek motiba-

tu gaitu proiektu honen alde 
borrokatzeko. Hogei urte eman 
ditugu borrokan; lehenik etxe-
koak konbentzitzen, eta on-
doren, gainontzekoei ere gure 
proiektuan sinistarazten. 

Idoia Otegui: Lehenengo 
txotxongilo jaialdia antolatu 
genuenean, herritarrak maite-
mindurik geratu ziren. Orduan 
pentsatu genuen: Jendeari 
horrenbeste gustatzen bazaio, 
zergatik kondenatu behar di-
tugu soilik urtean behin ikus-
tera?  20 baino gehiago iraun 
dituen haurdunaldia izan da. 
1986. urtean jada, proiektu 
honi buruzko artikuluak atera 
ziren prentsan. 

Aintzindariak izatean, zentroa-
ren proiektua egiteko garaian 

Kultura

Leire Zubeldia

izan al duzue eredurik?
M.A.: Gauza asko ikusi di-

tugu azken 20 urte hauetan. 
Batzuk gustatu egin zaizkigu, 
beste batzuk ez. Japoniarren 
antzera, gustatu zaiguna har-
tu eta gure proiektuan ego-
kitu dugu. Gurea bezalako 
zentrorik ez dago Europan. 
Munduan berriz, bi zentro 
dira TOPICekin konparaga-
rriak: Bat AEBn dago, Atlantan; 
bestea Taiwan-en, Taipei-n. 
Azken hauek zentro integra-
lagoak dira. Txotxongiloa lan-
tzen dute ez soilik obraren 
ikuspuntutik, baita ikuslearen 
ikuspuntutik ere. Alegia, sor-
mena lantzeaz gain, dibulga-
zioa lantzen dute. Gurea era 
honetako zentro bakarra da 
Europan. Gainera, TOPIC guz-
tia digitalizaturik izango duen 
munduko txotxongilo zentro 
bakarra izango da. Ikertzai-
learentzako eta profesionala-
rentzako izugarrizko abantaila 
da hori: Apalategietan begira 
orduak pasa beharrean, or-
denagailuan klik bat eginez 
aurkitu ahal izango du doku-
mentazioa. 

Nola azalduko zenituzkete 
TOPIC-en helburu nagusiak?

M.A.: TOPICen helburuak 
lau ardatz ditu. Bat, forma-
zioarena da. Ume txikietatik 
hasi eta irakasle zein titiritero 
profesionaletaraino zuzendu-
tatakoa izango da. Bestetik 
ikerkuntza daukagu. Garran-
tzia handia ematen diogu 
honi, ikerketaren bidez txo-
txongiloen sustraiak aurkitu 
baititzakegu. Ko-produkzioa 
edo txotxongilo konpainiekin 

kolaboratzea da beste helbu-
ruetako bat. Gertuenekoekin 
arituko gara batez ere, baina 
mundura zabalduta gaude. 
Izan ere, TOPICen ezaguarri 
nagusietako bat internaziona-
litatea da. Dibulgazioari dago-
kionean ez gara soilik txotxon-
gilo obrak ematera mugatuko. 
Museo eder bat daukagu. 

I.O.: Une honetan, 1.500 pie-
za ditugu museoan. Gehiago 
jasoko ditugu laster. 300 kar-
tel ditugu, mundu guztikoak.  
Ikus-entzunezko materialari 
dagokionez, 2.000  unitatetik 
gora daude. Azkenik,  mundu-
ko txoko ezberdinetako 1.000 
txotxongilo kopainien doku-
mentazio idatzia dugu. Zen-
troan dagoen dokumentazioa 
izugarria da. 

Horrenbeste denbora eta 
gero ateak zabaldu dituzue. 
Orain zer?

M.A.: Proiektua oso landua 
dago jada. Haurra jaio da, eta 
pixkanaka hazten joango da. 
Hori bai, ez dugu unerik one-
nean erditu. Proiektua egoe-
ra ekonomikoaren arabera 
joango da garatzen. TOPIC-ek 
18.000 haur jasotzeko gai izan 
behar du zentroko kanpaina 
eskolarraren bitartez. Baina 
horrek aurreko lan handia es-
katzen du. Lanketa hori egin 
behar dugu orain. 

Ardatza txotxongiloa bada ere, 
beste ekimen kulturaletara za-
balik egongo da zentroa... 

M.A.: Tolosa bezalako herri 
aktibo batek, ondo hornituta-
ko espazio bat behar du bere 
ekintzak aurrera ermateko. 

Eraikin honetan badira gune 
batzuk zeintzuen erabilera he-
rrira zabalduta egongo den, 
beti ere era erregulatu ba-
tean. Auditorioa ez ezik, orain 
gauden lek hau, (TOPICeko 
bigarren solairuan dagoen 
egongela modukoa bere ta-
bernatxoa eta guzti) erabilera 
balioanitzetarako espazio bat 
izatea nahi dugu: erakusketak, 
formatu txikiko kontzertuak, 
hitzaldiak eta abar egin ahal 
izango dira hemen. 

Zer emango dio TOPICek Titiri-
jai jaialdiari?

M.A.: Leidor kenduta, jaial-
dirako erabiltzen diren are-
toak nahiko prekarioak dira. 
TOPICek  leku duin bat eman-
go dio jaialdiari. Titereentzako 
pentsatuta dago eskaintzen 
dugun espazioa. Leidor ez 
dago txotxongilo emanaldi 
bat egiteko pentsatua. Hotze-
gia da, urrunegia... 

Zenbat pertsonek  egingo 
dute lan zentroan?

I.O.: Zentroa erabateko 
errendimenduan dagoenean 
zortzi-bederatzi pertsonek 
egingo dute lan. Une honetan 
sei pertsona gaude. Miguel 
eta biok izango gara zentroa 
zuzentzeaz arduratuko ga-
renak. Gero, zentroko gune 
ezberdinen arteko koordina-
zioa emango duen pertsona, 
pedagogia arduraduna, eta 
museoko arduraduna daude. 
Hauekin batera bi idazkari 
arituko dira gurekin lanean. 
Tolosako Ekinbide Etxearen 
egoitza TOPIC izango da he-
mendik aurrera. 

ZABALA 
Desguazeak
Kudeatzaile baimenduak 

EU2/111/04

Beotibar industrialdea, 18 - BELAUNTZA
Tel./Faxa: 943 671 790 - 

Mugikorra: 696 593 347

ARTE
TAILERRA

HAURRAK ETA HELDUAK

Tolosa - Kale Nagusia, 16 - Tlf. 677 340 685

Sormen lana: marrazketa,
margoak, eskultura.

Paper manipulaziorako 
makina eraikuntza

Konponketa 
eta mantenimenduak

Apatta industrialdea. 

Baratzondo D 26. Ibarra

Tel.: 943 671 590. 

Faxa: 943 673 916

 Tolosa-kale Nagusia, 16 - Telf. 677 340 685



kirol saltsa

Ondo hasi dute neguko denboral-
dia Tolosaldea IKT-ko igerilariek. 
Azaroan hasi ziren jardunaldiei 

hala ere, ez diete garrantzia han-
dirik ematen. Otsailean jokatuko 

diren Gipuzkoa, Euskadi eta Es-
painiako txapelketak prestatzeko 
erabiltzen dituzte. Txapelketa ho-
riek dira denboraldiko helburuak. 
Lehenago ere izango dute hitzor-
du garrantzitsurik: Euskal Herriko 

Kopa. Aurten, etxean, Usabalen 
jokatuko da. 

Ostirala, arratsaldeko 
15:30ean egin du hitzordua 
Galtzaundik  Maitane Zu-
beldia IKT-ko entrenatzai-
learekin. Usabalgo igerile-
kuan, igerilariak uretan zirela 
erantzun dizkigu galderak: 
“Astelehenetik larunbatera, 
egunero bi  ordu ematen 
dituzte entrenatzen. Ostira-
lean eskolatik goizago atera-
tzen direnez, ordu honetan 
entrenatzen dugu; horrela, 
gutxienez astean arratsalde 
bat libre izaten dute”, azaldu 
du igerilarien ahalegina ai-
tortuz. 180 gaztetxok egiten 
dute igeri IKT-n. Gazteenek 

sei urte dituzte, eta zaharre-
nek 22. Estilo guztiak lantzen 
dituzte, “gero, bakoitzaren 
ezaugarri fisikoengatik estilo 
batean espezialitzatzen dira”, 
gaineratu du entrenatzai-
leak. Neska eta mutil bakoi-
tzak bere mailan egiten du 
igeri: “Gipuzkoako txapelketa 
jokatzen dute batzuk, beste 
batzuk Euskal Herrikoa, eta 
badira Espainiako Txapel-
ketatara iristen direnak ere. 
Txapelketa bakoitzera sailka-
tzeko denbora jakin batzuen 
azpitik egin behar izaten da 
igeri”. Aurtengo udarako 
denboraldiarekin oso gustu-Leire Zubeldia

Igeriketa
Euskal Herriko Kopa 
etxean jokatuko du 

Tolosaldea IKT-ek

Abenduaren 19 eta 20ko asteburuan, goiz eta 
arratsalde jokatuko dira igeriketa probak

ra daude IKT-n. Marta Alonso 
Espainiako txapeldunorde 
geratu zen, eta ordezkari de-
xente izan ditugu finaletan”. 
Udarako zapore onarekin, 
euren onena eman nahi dute 
neguko denboraldian.  

Abenduak 19-20, hitzordua 
Usabalen

Azaroan izan ziren negu-
ko denboraldiko lehenengo 
jardunaldiak. “Denboral-
diko helburua, Gipuzkoa, 
Euskal Herria eta Espainia-
ko txapelketak izaten dira. 
Otsailean hasten dira. Jar-
dunaldi hauek prestatzeko 
erabiltzen ditugu”. Gabone-
tan gogor entrenatu behar-
ko dute. “Goiz eta arratsalde 
etortzen dira, otsailean txa-
pelketak hasten direnerako  
sasoi puntu onenean ego-
teko”. Baina arestian aipatu 
bezala, Eguberriak iritsi au-
rretik hitzordu garrantzitsu 
bat dute: Euskal Herriko 

Kopa. Aurten, inoiz baino 
bereziagoa izango da IKT-ko 
igerilarientzat, etxean joka-
tuko baitute: “Asteburu osoa 
hartzen du lehiaketa honek. 
Larunbat eta egindean, goiz 
eta arratsaldez aritzen dira 
igerilariak. Igeriketako pro-
ba guztiak jokatzen dira. 
Beste urteetan, lehiaketa 
egiten den herriraino joan, 
igeri egin eta iluntzean 
etxera bueltatu behar iza-
ten dugu; igandean goiz jai-
ki, eta berriro bueltan joan 
ohi gara. Aurten, etxean iza-
nik joan-etorrietan ez dugu 
indarrik galduko, eta ondo 
ezagutzen dugun igerile-
kuan lehiatuko gara”.  Baina 
lehiaketa honek beste bere-
zitasunik ere badu: Taldeka-
ko lehiaketa bat da. “Neska 
eta mutilek, bakoitzak bere 
kategorian, taldeka joka-
tzen dituzte probak. Talde-
ko bi kidek proba bat egin 
behar dute; horrela, proba 

guztiak burutu behar dituz-
te. Igerilari bakoitzak egiten 
duen denboraren arabera 
puntuazio bat jasotzen du. 
Kide guztien puntuak batu 
eta puntu gehien ateratzen 
duen taldeak irabazten du”.  
Igeriketa kirol indibiduala da. 
Kopa honek, taldeka lehia-
tzeko aukera ematen die 
igerilariei, horregatik da hain 
berezia. “Ordu asko pasatzen 
dituzte elkarrekin entrena-
tzen, eta taldearentzat lan 
on bat egin nahi izaten dute”, 
dio Maitanek. Hain hitzordu 
berezian, IKT-ko igerilariek 
merezi dute herritarren ani-
moa. Horregatik, abendua-
ren 19an eta 20an  Usabalera 
gerturatzeko gonbita egin 
dute. 

Euskal Herriko Kopa dela 
eta, abenduan jokatu ohi 
den Paco Sanchez torneoa 
urtarrilera atzeratu dute aur-
ten. Eguna ez dute zehaztu 
oraindik. 

agenda

Erakusketak
Aranburu Jauregia

Abenduaren 6ra: Titirijai jaial-
diko erakusketa: “Quebec-era 
leihoa. 

Ikuskizunak
TOPIC

- Abenduak 11: Aitarekin bi-
daian antzezlana, zuzeneko 
musikarekin. 20:30ean. 
- Abenduak 18: Iñaki Salvado-
rren kontzertua: Mikel Laboari 
omenaldia. 20:30ean. 

Musika 
LEIDOR

- Abenduak 23: Tolosako Or-
feoiaren emanaldia. Eguberrie-
tako kontzertua. 20:30ean. 

Bonberenearen 12. urteurrena
- Abenduak 4tik 8ra: Durango-
ko azokan egongo da Bonbe-
renea. 
- Abenduak 11: La creacion 
antzezlana Pollo rosa produk-
zioak-en eskutik, 20:30ean. 
- Abenduak 12: Estricalla eta 
Freak Kennedys (Aragoi) tal-
deen kontzertuak 22:30ean. 
- Abenduak 13: Zinekluba: Soy 
leyenda filma, 17:00etan. 
- Abenduak 19: Bonberenea Txa-
ranga eta Tolosako erraldoi eta 
buru handien irteera, 11:00etan. 
Urteurren bazkaria, 14:00etan. 

Urperatze handia
Karlos Linazasoro

Elkar

Jubilatu talde bat uharte ba-
karti batean lehorreratzen 
dira istripu baten ondorioz. 
Bizirauteko antolaketa la-
netan hasiko dira, egoera 
absurdoak sortuz. Ironiaz 
betetako istorioa kontatu 
du Karlos Linazasorok. Irri 

txikia sortarazten due liburu 
horietakoa da. Hasi eta buka irakur-
tzen da.

irakurri
entzun 
Ikusi

Out Of Sight
Kroke

Urrian kaleratutako lana da ekial-
deko musika instrumentala jotzen 
duen taldeak eskaintzen diguna ha-

mar abestiz osaturik. 1992 ur-
tean Poloniako Cracovia hirian 
sortutako taldea dugu Kroke, 
yiddish hizkuntzan Cracovia 
du esanahi. Kontrabaxu, es-
kusoinu, biola eta perkusioz 
osaturiko taldea jatorrizko 

soinuetara itzuli da sormen 
mugagabean bidaiatuz.

Revolutionary Road
Zuzendaria: Sam Mendes

Filme honetako protagonis-
tak errutinaren gurpil zoroan 
sartutako senar-emaztea 
dira. Emazteak itotzen duen 
errutina horrekin (umeak 
zaindu, etxeko lanak egin...) 
apurtzen saiatuko da, era 
batera edo bestera. Azke-
nean guztiarekin apurtu 

beharko du aske izateko. Fil-
me hau, emakumearen askatasuna-
ren errebindikazio gisa ulertu dute 
ikusle askok. 

- Abenduak 20: Zinekluba: Baf-
man-El Caballero oscuro filma, 
17:00etan. 

Tolosaldeako II Emakumeen 
eta Migrazioen Komiki Lehia-

keta
Tolosaldea Garatzen-eko Inmi-
grazio Sailak antolatutako ko-
miki lehiaketa. Lanak aurkez-
teko epea abenduaren 30ean 
amaituko da. Oinarriak www.
galtzaundi.com-en dituzue. 

Txuleta 
festa

- Abenduak 4, 5 eta 7an afa-
riak eta 5, 6 eta 8an bazkariak 
Zerkausian. Menua: 40 euro. 
Mahaia erreserbatzeko, 943 
697 413 telefonora deitu, edo 
idatzi, tour@tolosaldea.net 
helbide elektronikora. 
- Abenduak 6: Txekor errea das-
tatzeko aukera Trianguloan, 
19:00etatik aurrera. 
- Abenduak 7: Zesta Punta 
jaialdia Beotibar pilotalekuan.: 
17:00etan jaialdiaren hasiera 
Jai-Alive klubeko puntista gaz-
teenekin. 18:00etan, Egiguren 
II eta Jon Arriaga nor baino 
nor. 
- Abenduak 8: Eduardo Mo-
koroa maisua hil zeneko 50. 
urteurrenean, Andre Maria 
parrokiako Musika Kaperak eta 
Tolosako Orfeoiak Eduardo Mo-
coroa beraren eta San Joan Ba-
tailatzaileran Ohorezko Meza 
eta haren maisua izan zen Feli-

hitzorduak

Abenduaren 4tik 18ra arteko

pe Gorritiren Magnificat obrak 
interpretatuko dituzte. 
- Abenduaren 5etik 8ra: Artisau 
azoka San Francisco Paseale-
kuan. Zabalik, goizeko 10:30e-
tatik 14:00etara eta 16:30etatik 
20:30era. 

 Oargi Men-
di Hama-
bostaldia

Oargi Elkartea
- Abenduaren 8ra arte: Mendi-
ko material azoka. 
- Abeduak 9: Antton Zabalza-
ren proiekzioa, 19:00etan. 
- Abenduak 11: Chartsttan Ra-
vier proiekzioa 19:00etan. 
- Abenduak 14: Felix Balttis-
tan Fundazioaren proiekzioa, 
19:00etan. 
- Abenduak 15: Alex Txicon-ek 
eskainitako proiekzioa, 19:00e-
tan. 
- Abenduak 17: Manu Cordo-
baren proiekzioa, 19:00etan.  

EREITEren 
etorkinaren 

eguneko 
Jardunal-

diak 
Abenduak 4: 
- Sabel-dantza tailerra: 19:00e-
tan Ereiten (San Esteban 20, 
Tolosa).

Abenduak12: 
- Adiskidetasunaren txapelke-
tako final-laurdenak: 16:00e-
tan,  Ibarrako belabieta kirol-
degian.  Sin Nombre filma: 
22:30ean Leidorren. 

Abenduak 13:
- Adiskidetasunaren txapelke-
tako finalerdiak: 17:00etan Hi-
rukide Escolapios ikastetxean. 
 
- Abenduak 18: 
-Hitzaldia: kulturartekotasuna 
krisi-garaian. Hizlaria: MIKEL 
MAZKIARAN (SOS arrazake-
ria): 19:30ean Tolosako Kultur 
Etxean. 
 
- Abenduak 19: 
- Adiskidetasunaren Txapel-
ketako 3. eta 4 POSTUAK eta 
FINALA: 11:00etan Uzturpe 
Ikastolan. 

Orain errazagoa da prestatzea. Prestakuntzarako eta horrekin lotutako 
zerbitzuetarako leihatila bakarra duzu.

http://www.ikastn.com

Eskualdeko ikaskuntzarekin erlazionatutako informazio guztia ondorengo webgu-
nean (langabetuentzako formakuntza, langileentzako formakuntza, bizitza osoan 
zeharreko ikaskuntzako jarduerak...)

Harremanetarako pertsona: Gemma Zelaia
Kokapena: TOLOSALDEA GMLH INSTITUTUA
Santa Luzia 17 -20400 Tolosa

Telefonoa: 943.65.11.47 edo 615.775.678
Posta-e: info@ikastn.com
Webgunea: www.ikastn.com

Astelehena, 4
Santamaria I.
(Nafarroa etorb.2) 
Tolosa

Asteartea, 5
Tolosa Mª Isabel 
(Nagusia, 7) 
Tolosa

Asteazkena, 6
Olarreaga J. 
(Korreo kalea, 2) 
Tolosa

Osteguna, 7
Morant R. 
(Zabalarreta, 1) 
Tolosa

Ostirala, 8
Ugarte MªT.
Euskal Herria, 46
Ibarra

Alegia-Amezketa-Abaltzisketa-Albiztur
Osasun zentroa   943 653 212
Altzo
Medikua    943 654 737
Anoeta-Alkiza-Hernialde
Medikua   943 652 339
Baliarrain
Medikua   943 889 003 
         (asteazk.) 
Berastegi-Elduain
Medikua   943 683 361
Bidegoian
Medikua   943 681 134
Ibarra-Belauntza-Berrobi-Gaztelu-Leaburu
Osasun etxea    943 672 411
Ikaztegieta
Medikua   943 653 329
Irura
Osasun zentroa  943 690 720
Tolosa
Anbulatorioa, larriald.  943 650 931
San Esteban, hitzordua  943 006 800

Larunbata, 9
Bronte C. 
(korreo kalea 20) 
Tolosa

Igandea, 10
Iturrioz I. 
(Euskal Herria, 3) 
Ibarra 

Astelehena, 11
Tolosa Mª Isabel 
(Nagusia, 7) 
Tolosa

Asteartea, 12
Azpiroz L.
Amaroz 9
Tolosa

Asteazkena, 13
Santamaria I.
(Nafarroa etorb.2) 
Tolosa

Gernikako Arbola,hitzor            943 006 900
Amarozko dispensarioa           943 672 637
Asunzion klinika         943 675 799
 (larrialdiak)                943 675 390
San Kosme San Damian    
geriatrikoa              943 672 932
Udaltzaingoa              943 675 858
Ur eta Argia (Tolargi)        943 650 016
Ur zerbitzuak (aberiak)        639 352 156
Iurreamendi egoitza       943 670 325
Larrialdiak, Suhiltzaileak         112
DYA        943 672 536
Gurutze Gorria  943 674 888  

      943 651 425 
Ertzantza        943 673 022
Tolosa Gasa             943 675 320
Lizartza
Medikua        943 682 077
Orendain
Medikua        943 655 595
Orexa
Medikua        943 682 228

Osteguna, 14
Olarreaga M. 
(Martin J. Iraola, 10) 
Tolosa

Ostirala, 15
Echeveste Jesus M. 
(Gernikako arbola, 3) 
Tolosa

Larunbata, 16
Olarreaga J. 
(Korreo kalea, 2) 
Tolosa

Igandea, 17
Morant R. 
(Zabalarreta, 1) 
Tolosa

Astelehena, 18
Bronte C. 
(korreo kalea 20) 
Tolosa

Telefono interesgarriak

Goardiako farmaziak

Ikastaroaren izena
Wifi; LTD; ikus-entzunezkoak; sare sozialak; e-administrazioa

Sendabelarrak eta aromaterapia

Landa eremuan mendekotasun egoeran dauden pertsona 

nagusien zaintzaileei bideratutako ikastaroa (2 ikastaro)

MIG-MAG soldadura posizio horizontalean

CAD 2D (Autocad hastapena)

Automatizazio industriala

Lan Arriskuen Prebentzioa

Hasiera data
2009ko Abendua

2010/01/08

2010/01/11 (1)

 2010/01/25 (2)

2010/01/12

2010/01/12

2010/01/12

2010/01/12

Orduak
20
12
50

50
40
35
50



zerkausia

aries
Martxoak 21-Apirilak 21

Mantendu zaitez lanean sortu diren 
iskanbiletatik aparte, bestela kaltetua 
aterako zara. Urtea amaitzen ari da. 
Une egokia da 2009ak eman duena 
baloratzeko; akatsak zuzendu eta 
ondo eginak ospatzeko. 

taurus
Apirilak 22-Maiatzak 21

Ilusio gehiago egiten dizu opariak 
egitea jasotzea baino. Ongi dag hori, 
baina aurten, zure ahalmen ekonomi-
kora egokitutako aurrekontu bat egin 
beharko zenuke. Olentzeroren zakuak 
zuloa du!

gemini
Maiatzak 22-Ekainak 21

Gezurra hanka-motza da. Gezurtia 
segituan atzematen da. Zuk on-bidez 
esan ohi dituzu gezurrak, baina zure 
jarrera gaizki ulertua izan daiteke. 
Arazoak ekarriko dizkizu. 

cancer
Ekainak 22-Uztailak 22

Datozen egunetan ikusi ahal izango 
duzu zeintzuk diren benetazko la-
gunak eta zeintzuk ez. Kontuz jaten 
duzunarekin. Txartutako zerbait lise-
ritzeko arriskua aurreikusi daiteke.   

Komikia: Joseba Antxustegietxarte

leo
Uztailak 23-Abuztuak 22

Ezusteko bidai bat egin beharko duzu. 
Opari bat izan daiteke, urtean zehar 
egin duzun lanaren ordaina. Aprobe-
txatu ezazu, atseden hartzeko ondo 
etorriko zaizu eta. 2010 ere gogorra 
izango da. 

virgo
Abuztuak 23-Irailak 22

Bakean bizitzeko ahalegin bat egin 
beharko duzu. Ez da atsegina pen-
tsatutakoari barruan eustea, baina 
etxean giro ona mantentzearen tru-
kea izango da hori. Zuk ikusi

libra
Irailak 23-Urriak 22

Erreparatu etxeko komona, dutxa edo 
sukaldeko arraska. Nonbaiten ur-isuri-
ren bat izan dezakezu. Azkar konpon-
tzen ez baduzu arazo potoloak izan 
ditzakezu beheko bizilagunarekin. 
Medikuari bisita. 

scorpius
Urriak 23-Azaroak 22

Kontua ez da lehen baino gutxiago 
maite duzula. Gauza guztiekin gerta-
tzen den bezala, zuek ere monotonia 
batean sartu zarete. Zerbait ezberdina 
egiteak on egingo dizue. 

sagitarius
Azaroak 23-Abenduak 21

Ez zaude dirua kutixietan xahutzeko 
moduan, baina zeure buruari eginda-
ko opari bat motibagarria izan daite-
ke. Dieta egiteko ez da garairik onena. 
Zergatik ez duzu urte berriarekin ba-
tera hasten? 

capricornius
Martxoak 21-Apirilak 21

Zenbait gauzekin obsesionatu egiten 
zara, zu eta zure ingurukoak gogoai-
tzeraino. Lasaiago hartu beharko 
zenuke. Ez litzaizuke gaizki etorriko 
lasaigarria den infusioren bat hartzea. 

aquarius
Urtarrilak 21-Otsailak 20

Zure arazoei buruz hitz egiteko gera-
tzen zareten bakoitzean, bere penak 
kontatzen pasatzen du denbora. Gaiz-
ki zaudenean ez zaizu zenbait pertso-
nekin egotea komeni. 

piscis
Martxoak 21-Apirilak 21

Ez kasu egin esaten dutenei. Ezagu-
tu ezazu lehenik eta gero erabakiko 
duzu zer egin. Gainera, helburua 
ondo pasatzea ez al da ba? Ongi be-
rotu kirola egin aurretik, lesio bat izan 
dezakezu. 

lana
• Adineko pertsonak edo gaixoak zain-
duko nituzke. Esperientziaduna eta pro-
fesionaltasuna. Karlos, 680 983 527

• Hortz protesikoa eskaintzen da labora-
tegian edo auxiliar lanetan aritzeko. 671 
44 66 15

Etxebizitza
• Etxebizitza salgai Izaskun auzoan. 60 
m2. 2 logela, sala, sukaldea eta komuna-
rekin. 645 718 536

Salgai
• Legorretan pisu zoragarria salgai: 2 
logela, egongela, komuna, sukaldea 
eta igogailua. 2001eko eraikuntza. Ar-
gitsua. 218.000 euro. Negoziagarria. 
699.806.631

• Spaniel txakur kumea salgai 678 923 
512

• Espace bat saltzen da egoera oso 
onean, 2001 urtekoa. 9.000 euro. Telf. 
605 717 858

• Pottoka kalifikatuak salgai (kumeak 
egitekoak) Txakurkumeak salgai (pins-
txer arrazakoak). 645 703 634

• Igini markako akordeoia saltzen da. 
Tamainaz ertaina eta beltza. Berau era-
mateko gurditxoa opari. Telefonoak: 
943.65.13.45 - 663.621.800

Muxutruk Horoskopoa

26

